
2020KO OTSAILAREN 27KO
OHIKO OSOKO BILKURA

Lazkaoko Udaletxean, bi mila eta hogeiko otsailaren hogeita zazpian, iluntzeko sei
eta erdietan, Lazkaoko Udal Osoa biltzen da, aurrez honetarako deialdia egin delarik, Ke-
pa Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofi Padura, Inaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.

I.- AURREKO AKTA.-
Alkateak bilkurari hasiera eman ondoren, bertaratutakoen onespenera aurkezten
da 2020ko urtarrilaren 29an egindako bilkurako akta, idatzita dagoen moduan onartzen

delarik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

II1.- GURUTZE 1-2KO URBANIZAZIO LANEN 7. OBRA EGIAZTAGIRIA.-

Gurutze 1-2ko urbanizazioko lanen obra zuzendaritza daramaten Pedro Izaskun ar-
kitektoak eta Estibaliz Igartua arkitekto teknikoak, lanen zazpigarren obra egiaztagiria
egin dute. Zazpigarren obra egiaztagiriaren zenbatekoa HIRUROGEITA HEMERETZI MILA
EHUN ETA BI EURO ETA BERROGEITA HAMAR ZENTIMO (79.102,50 €)koa da, BEZ barne.
Lanak, Construcciones Murias S.A. ari da burutzen.

Udal arkitekto teknikoak obra-egiaztagiri hau aztertu eta bere oniritzia eman dio.

Hau guztiaren aurrean, Osoko Bilkurak, aldeko 7 boto (EAJ), aurkako botorik gabe
eta 6 abstentzioz (EH Bildu), Gurutze 1-2ko urbanizazioa lanen zazpigarren obra egiaztagi-
y _fia onartzea erabaki du.

IV.- UDAL ERAIKINEN GARBIKETARAKO KONTRATAZIO ESPEDIENTEA.-

Udal eraikinen garbiketa zerbitzuaren gaur egun indarrean dagoen kontratua laster
amaituko dela eta, kontratazio berriro ere lehiaketa bidez esleitzeko kontratazio espedien-
tea prestatu da.




Kontratazio berriak lehengoarekiko dituen aldaketa nagusiak, alde batetik zerbitzu-
aren gehikuntza eta bestetik kontratu erreserbatu moduan ateratzea dira. Zerbitzuaren
gehikuntzak kostuaren igoera dakar berekin. Kontratazioa hiru urterako planteatzen da,
urte beteko bi luzapen posiblerekin. Lizitazio oinarria urteko BERREHUN ETA HOGEITA
HAMABI MILA HIRUREHUN ETA HIRUROGEITA HAMASEI EURO ETA HOGEITA ZORTZI
ZENTIMO (232.376,28 €) gehi B.E.Z. izango da, guztira 281.175,30 €.

Ormazabal zinegotziak (EH Bildu) esaten du kontratazio pleguaren klausuletan be-
harrezkoa dela, legearen arabera, ingurumen eta gizarte izaerako betebeharrak adierazten
dituzten klausulak sartzea, eta horiek sartzea onartzen bada kontratazioaren alde bozka-
tuko dutela eta bestela ez.

Alkateak erantzuten dio baldintza pleguek legezkoak direla, dena den argitaratzera
bidali aurretik Ormazabal zinegotziak aipatu duen zehaztasunaren inguruko kontsulta
egingo duela. Dena den, orain, kontratazio espedientea bere horretan jarriko dela bozke-
tan.

Gaiaren inguruan eztabaidatu ondoren, bozketan jartzen da, eta Osoko Bilkurak,
aldeko 7 boto, aurkako botorik gabe eta 6 abstentzioz, honako erabakiak hartu ditu:

1.- Udal eraikinen garbiketa zerbitzuaren kontratazio espedientea, bere espedientean da-
goena, eta akordio honen azalpen zatian adierazi dena, onartzea.

2.- Zerbitzua lehiaketa bidez esleitzeko lizitazio deialdia egitea.
V.- MARTXOAREN 8KO ADIERAZPEN INSTITUZIONALA, EAJ-PNV.-

Martxoaren 8ko egunaren inguruan EAJ-PNVk aurkeztutako adierazpen instituzio-
nalak honela dio:

1952an martxoaren 8a Emakumearen Nazioartcko Eguna czarri zuen Nazio Batuen Batzar
Nagusiak (NBE). M8ak emakumeen "grebak" oroitzen ditu, historian zehar euren eskubide
laboral, ekonomiko, politiko eta sozialak aldarrikatu dituztenak. Borrokek aldaketak ekarri
dituzte legeetan, gizartean eta kulturan, eta gizarteak berdintasun- eta demokrazia-maila
handiagotarantz aurreratu dituzte.

Hala 'ere, emakumeen borroken garaia ez da amaitu. Mundu osoan eta gure tokiko komu-
nitateetan oraindik ere emakumeenganako bereizkeriak eta ezberdintasunak daude, ema-
kume izate hutsagatik. Bereizkeria hori beste batzuekin gurutzatzen da: klase, etnia, adi-
a, kultura, sinesmenak, migrazio-estatusa, sexu-orientazioa, genero-identitatea edo gai-
tasunak, besteak beste.

Beijing Ekintza Plataformak 25 urte bete dituenean, belaunaldi berriak bat egiten du giza
eskubideak defendatu eta genero-berdintasuna lortuko duten ekonomia, gizarte eta siste-
ma politikoak irudikatzeko borrokan, inor bazterrean utzi gabe. Munduko mugimendu ho-
nen ustez generoen arteko berdintasuna ez da soilik oinarrizko giza eskubidea, baizik eta
mundu baketsu, oparo eta iraunkorra lortzeko beharrezko oinarria. Garapen Jasangarrira-
ko Helburuetan jasotzen den bezala. Berdintasuna gizarte osoaren mezu bakar gisa
aldarrikatzeko garaia da.



Azkenean, Udal honek dei egiten die herritarrei Emakumeen Nazioarteko Egunaren
karietara Mugimendu Feministak martxoaren 8rako antolatu dituen mobilizazioetan
era aktiboan parte har dezaten.

Alkateak esaten du adierazpen hau EUDELen onartutakoa dela, denen adostasuna-
rekin.

Gaia bozketan jarri eta Osoko Bilkurak, aldeko 7 boto (EAJ-PNV), aurkako botorik
gabe eta 6 abstentzioz (EH Bildu), adierazpen instituzionala onartu egin du.

VI.- MARTXOAREN 8KO ADIERAZPEN INSTITUZIONALA, EH BILDU.-

Ormazabal zinegotziak (EH Bildu) esaten du EUDELekoa eredu bat dela, eta berai-
ek EUDELeko eredu horri zehaztasun gehiago eman nahi izan diotela esaldiren bat aldatuz
eta baita ere hobekuntzak erantsiz, eta esaten du egia dela dokumentu honek konpromiso
hitza pare bat aldiz aipatzen duela baina beraiek konpromiso hitzari zehaztasuna eman
nahi izan diotela batik bat honako esaldi honen aldaketarekin “toki eremuan berdintasu-
naren konpromisoan aurrera egiteko neurri posibleak”, hor sartuz “Lazkaoko Udalak ber-
dintasunerantz urratsak egiteko segidako konpromiso hauek hartzen ditu” eta iruditzen
zaiela asko hobetzen duela testua eta EAJk ere ez lukeela eragozpen handirik izan behar
hori onartzeko, benetan borondaterik izan balu konpromisoa hartzeko.

Bestalde eta planari dagokionez, beraiek eskatu zuten berariaz jaso beharreko hiru
puntu zeudela, eta horietatik bi zaintza kontua eta honek sortzen duen diskriminazioarena
eta etxez etxeko laguntzarena zirela eta hirugarrena udalerriko emakumeek egindako
ekarpena balorean jartzeko memoria historikoa lantzea, eta hiru puntu horietakoren bat
ea onartzen ote zen planteatu zutela, baina gakoa lehendabizi esandako esaldiaren alda-
ketan zegoela.

Eta amaitzeko, esaten du, aurreko bozketan, hobekuntza hau onartu ez delako
abstenitu direla eta orain aldeko botoa emango dutela.

Alkateak EH Bilduk esandakoari erantzunez esaten du konpromiso hitza aipatzen
dela eta konpromiso hitzaren ondoren bost konpromiso zehatz aipatzen direla, eta ez no-
lanahikoak gainera, eta bost konpromisoren ondoren hamaika neurri posible adierazten
direla baita ere. Esaten du baita ere hemen onartzen dena erronka latza dela Lazkaoko
Udalarentzat eta beste edozein udalentzat ere bai eta esaten die has gaitezela hau ber-
dintasun batzordean lantzen, baita beste batzordeetan ere baina batik bat berdintasun
batzordean, orain plan bat ere aurkeztu dela berdintasun batzordean eta teknikari bat ere
ba  dagoela lanketa horretan laguntzeko, eta ez zaiola iruditzen hau adierazpen huts bat
denik. -

Gaia bozketan jarri eta Osoko Bilkurak, aldeko 6 boto (EH Bildu) eta aurkako 7 bo-
toz (EAJ-PNV), EH Bilduk aurkeztutako adierazpen instituzionala baztertu egin du.

Ui
VII.- GALDERA ETA ERREGUAK.-

Alkateak esaten du datozen hauteskundeetako mahaietan egongo diren lagunak
hautatzeko zozketa ezohiko osoko bilkura egiteko denboraldia martxoaren 7tik 1ira bi-
tartekoa dela, eta martxoaren 9an, arratsaldeko 6etan, egitea planteatzen dela. Esaten du

Emakumeen borrokek eta kaleetako mobilizazioek instituzioei konpromiso irmoko ariketa
egitea eskatzen digute:

Genero-harremanak eraldatzea gure udalerrien eta gure administrazioen bizitzan;
Emakumeen aurkako indarkeria mota guztiak errotik kentzea eta egiturazko
indarkeria horren biktimak erreparatzea;

Baldintzak eta aukerak eraikitzea izaera guztietako emakumeek tokiko bizitzako
ekonomian, gizartean, politikan eta kulturan parte hartzeko;

Diskriminazio mota guztien aurka borrokatzea;

Bizitza erdira ekarriko duten gizarte-antolakuntza erantzunkideak diseinatzea.

Tokiko euskal gobernuok konpromiso horiek gure herri eta hirietan egia bihurtzeko politi-
kak diseinatu eta kudeatu behar ditugu, eta horrexegatik, Lazkaoko Udalak konpromiso
irmoa adierazi du berdintasunezko gizarte inklusiboa eraikitzen laguntzeko,
pertsona guztien eskubideak eta parte-hartzea bermatuko dituena tokiko bizi-
tzan, honako neurri hauek abian jarririk.

Toki-eremuan berdintasunaren konpromisoan aurrera egiteko neurri posibleak:

Udalerriko emakumeen baldintzak eta egoerak sistematikoki aztertzea baliabide,
ondasun eta zerbitzu guztiak eskuratzeari dagokionez, bai eta tokiko bizitzan parte
hartzeari dagokionez ere, desberdintasunak identifikatu eta zuzentzeko.

Tokiko Bizitzako Emakumeen eta Gizonen Berdintasunerako Europako Gutunari
atxikitzea, eta Gutunean zehaztutako konpromisoak aplikatzea bere lurraldean.
Tokiko berdintasun-politikak bultizatzeko langile eta baliabide nahikoak dituen egi-
tura egonkorra edukitzeko urratsak egitea, toki-mailan edo beste udalerri batzue-
kin elkartuta.

Emakumeen eta gizonen berdintasunerako Tokiko Ekintza Plana garatzea, haren
eragina ebaluatzea eta emaitzen berri ematea.

Tokiko arauak arian-arian artikulatzea berdintasun-politikak garatzeko, eta udal-
jarduera osoan genero-ikuspegia txertatzen dela bermatzea.

Indarkeria matxistaren arretarako eta prebentziorako Tokiko Koordinazio Protoko-
loa garatzea edota eguneratzea.

Tokiko jardueretan indarkeria matxistaren biktimei erreparazioa emateko printzi-
pioaren aplikazioan aurrera egitea.

Udaleko arau, programa eta zerbitzuen genero-eraginaren ebaluazioa arian-arian
garatzea.

Udalerriko emakumeak ahalduntzeko programak eta ekimenak garatzeko espazio-
ak eta baliabideak eskaintzea.

Toki-mailan, emakumeen erakundeekin eta erakunde feministekin etengabe komu-
nikatzeko espazioak antolatzea, berdintasunaren aldeko eta indarkeria matxistaren
aurkako tokiko politikak diseinatzeko eta ebaluatzeko.

Berdintasunaren aldeko eta Emakumeenganako Indarkeriaren aurkako Euskal Uda-
len Sarearekin — Berdinsarea — bat egiteko urratsak ematea. Sare horren helburua
da indarrak batzea eta tokiko gobernuek elkarrekin jardutea berdintasunaren alde-
ko eta emakumeenganako indarkeriaren aurkako politikak, programak eta zerbi-
tzuak bultzatzeko, indartzeko, koordinatzeko eta ebaluatzeko.

baita ere egun horretan 18,30etan Lazkao Lantzen S.A.ren Administrazio Kontseiluaren
bilkura egingo dela.

Ormazabal zinegotziak (EH Bildu), idatziz eta eguneko gai zerrenda bidali aurretik
egindako galderei buruz galdetzen du.

Alkateak erantzuten dio galdera horien inguruko erantzuna teknikariek ari direla
prestatzen eta galdera horien inguruko datu guztiak biltzen dituztenean erantzungo zaiela
idatziz baita ere eta laster.

Ormazabal zinegotziak esaten du galderak 96 orduko aurrerapenarekin eskatu zi-
tuztela eta erantzun gaur izatea espero zutela, eta esaten du baita ere teknikariei ez bai-
zik gobernu taldeari egin dizkietela galderak.

Alkateak erantzuten dio galderak, batez ere teknikoak direla, eta erantzuna presta-
tzen ari direla. Baita ere esaten dio galdera horiek ahal dela batzordeetan egiteko.

Ormazabal zinegotziak idatziz eskatu dituzten galdera horiek zeintzuk diren adiera-
zi ditu.

Ormazabal zinegotziak Mercadonaren lur eremuan, eraikin zaharraren sabaia guz-
tiz kendu dutela eta hori nola egin duten baimenik ez badute galdetzen du.

Alkateak erantzun egiten dio galdetutakoari.
Jendartetik hitza hartzen du bertaratutako lagun batek.
VIII.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jotzen du,

iluntzeko zortziak hogei gutxi direnean nik, Idazkariak, guztiaren akta jaso eta ziurtatzen
dudalarik.




